ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆՆ ԱՌԸՆԹԵՐ ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ ՎԱՐՉՈՒԹՅԱՆ ԱՇԽԱՏԱԿԱԶՄ> ՊԵՏԱԿԱՆ ԿԱՌԱՎԱՐՉԱԿԱՆ ՀԻՄՆԱՐԿԻՆ ԳՈՒՅՔ ԱՄՐԱՑՆԵԼՈՒ ԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ
ՀՈՒՆԻՍԻ  10-Ի N780-Ա ՈՐՈՇՈՒՄԸ  ՉԵՂՅԱԼ  ՃԱՆԱՉԵԼՈՒ ՄԱՍԻՆ
ՀՀ կառավարության որոշման նախագծի վերաբերյալ
շահագրգիռ նախարարություններից ստացված առարկությունների և առաջարկությունների ամփոփման վերաբերյալ
	Առարկության, առաջարկության հեղինակը,

Գրության ստացման ամսաթիվը, գրության համարը
	Առարկության.առաջարկության բովանդակությունը
	Եզրակացություն
	Կատարված փոփոխոությունները

	1
	2
	3
	4

	ՀՀ տարածքային կառավարման նախարարություն

02.11.2011թ.

N03/16/6952-11
	Առաջարկվել է լրամշակել նախագիծը, ներառելով դրույթ` Գյումրի քաղաքի Թբիլիսյան խճուղի 1 թաղ. թիվ 4/1, Թբիլիսյան խճ. 1 թաղ., թիվ 5/1, Շահինյան փող. թիվ 4/1, Կամոյի փող. թիվ 75/1 կաթսայատներն իրենց սարքավորումներով և արտաքին ջերմացանցերով Հայաստանի Հանրապետությանը` ի դեմս ՀՀ ԿԱ պետական գույքի կառավարման վարչությանը հանձնելու վերաբերյալ: 


	Ընդունվել է 
	Նախագիծը խմբագրվել է


	ՀՀ Շիրակի մարզպետարան
	 Գյումրու քաղաքապետի հետ համատեղ քննարկման արդյունքում առաջարկվել է վերոհիշյալ որոշման նախագիծը չընդունել, այլ Հայաստանի Հանրապետության կառավարության 2011 թվականի հունիսի 10-ի N 780-Ա որոշման 1-ին կետից հանել <համապատասխան բազմաբնակարան բնակելի շենքերին կենտրոնացված ջեռուցում մատակարարելու պայմանով> բառերը և կատարել համապատասխան լրամշակում:
	Չի ընդունվել
	Որոշման նախագծից նվիրաբերության պայմանը հանելը ոչ նպատակահարմար է և անհասկանալի է այդ դեպքում ինչու է նշված գույքը հանձնվում համայնքին, քանի որ որոշման ընդունման նպատակը շենքերին ջեռուցում ապահովելն էր

	ՀՀ ֆինանսների նախարարություն
22.11.2011թ.

 N1/4.5-4/87714-11
	1.ՀՀ կառավարության 10.06.2011թ. N780-Ա որոշման համաձայն՝ նախագծի 1-ին կետով նախատեսված գույքը նվիրաբերվել է ՀՀ Շիրակի մարզի Գյումրու քաղաքային  համայնքին: Այդ կապակցությամբ  հարկ ենք համարում նշել, որ ՀՀ քաղաքացիական օրենսգրքի 163-րդ հոդվածի 1-ին մասի համաձայն՝ սեփականության իրավունքը սուբյեկտի՝ օրենքով և այլ իրավական ակտերով ճանաչված ու պահպանվող իրավունքն է՝ իր հայեցողությամբ տիրապետելու, օգտագործելու և տնօրինելու իրեն պատկանող գույքը:

  2.Եթե Որոշումը դեռևս չի կիրառվել կամ աննպատակահարմար է կիրառել, ապա հիմք ընդունելով «Իրավական ակտերի մասին» ՀՀ օրենքի 75-րդ հոդվածի 1-ին կետի 1-ին պարբերությունը, որի համաձայն իրավական ակտը չեղյալ է ճանաչվում իրավաստեղծ մարմնի, դրա իրավահաջորդի կամ համապատասխան լիազորություններով օժտված վերադաս մարմնի որոշմամբ, եթե ընդունված իրավական ակտը դեռևս չի կիրառվել և աննպատակահարմար է կիրառել, կամ դրանով նախատեսված հարաբերություններն այդ իրավական ակտով կամ դրանով նախատեսված կարգով հնարավոր չէ կարգավորել, կամ դրանով նախատեսված պահանջները հնարավոր չէ իրականացնել, առաջարկվում է Նախագծի 3-րդ կետով նախատեսված Որոշումը ոչ թե ուժը կորցրած, այլ չեղյալ ճանաչել:
	1.Չի ընդունվել
 2.Ընդունվել է 
	1.Քանի որ 2011 թվականի հունիսի 10-ի N780-Ա որոշմամբ համայնքին նվիրաբերվող գույքի հանձնման-ընդունման և իրավունքների պետական գրանցման աշխատանքները չեն իրականացվել 
2. Նախագիծը խմբագրվել է

	ՀՀ արդարադատության նախարարություն 09.12.2011թ.

N01/7913-11
	Նախագծի նախաբանից առաջարկվել է հանել <և Հայաստանի Հանրապետության կառավարության 2011 թվականի հունիսի 10-ի N780-Ա որոշումը> բառերը` նկատի ունենալով <Իրավական ակտերի մասին> Հայաստանի Հանրապետության օրենքի 2-րդ հոդվածի 5-րդ մասի պահանջը, որի համաձայն` անհատական իրավական ակտն ընդունվում է միայն նորմատիվ իրավական ակտի համաձայն և դրա սահմանած շրջանակում:

Բացի այդ, նախագծի նախաբանում չի կարող հղում կատարվել ՀՀ կառավարության այն որոշմանը, որը ներկայացված նախագծով չեղյալ է ճանաչվում: 
	Ընդունվել է 
	Նախագիծը խմբագրվել է

	ՀՀ կառավարությանն առընթեր անշարժ գույքի կադաստրի պետական կոմիտե 

09.11.2011թ. 

NԵ/7.2/5527-11
	                                  Դիտողություններ և առաջարկություններ չունի




















